
Årsmelding 2022 – Florø hamn Kinn kommune KF 

Året 2022 har vert lite prega av covid-19 for Florø hamn sin del, og vi ser at kvardagen begynner å gå 

tilbake til normalen som gjaldt før pandemien. Krigen i Ukraina har i større grad prega hamne-Norge i 

år. Per i dag har ikkje russiskflagga farty lov å anløpe Florø hamn, og det er eit strengare regime rundt 

offshoreoperasjonar. Kystruta har heile året hatt eit redusert tilbod i vårt område, med berre 2 av 4 

farty i drift, noko som påverkar både passasjerar og gods.  

På prosjektsida held vi fram med ei rekke prosjekt av ulik storleik, som har betyding for både byen, 

kommunen og regionen. Den nye kollektivterminalen på Fugleskjærkaia vart overtatt i juli og hausten 

har gått med til ferdigstilling og oppfølging. Rehabiliteringa av kai D på Fugleskjærkaia er starta opp, 

og vil halde fram i 2023. I tillegg vart området Måsholmen utanfor Gunhildvågen i juni omregulert til 

næringsareal, og no held arbeidet fram med å få etablert nytt næringsareal og ny godshamn i området.   

 

(Alle foto som ikkje er namngitt er tatt av tilsette i Florø hamn.) 

Vår visjon 

'Knutepunkt vest' – Florø hamn KF skal vere ei attraktiv, profesjonell og framtidsretta hamn med 

kompetente og løysingsorienterte medarbeidarar.  

Hamna sine planar og aktivitetar skal vere tufta på omsyn til miljø, klima og berekraft. Når Noreg 

omstiller seg til fornybarsamfunnet, har Florø hamn og næringslivet i vår region alle føresetnader for å 

vere ein viktig arena, med eksisterande kompetanse, strategisk nærleik til havet, areal til industri m.v. 

Det skjer mykje viktig utviklingsarbeid som posisjonerer Florø i front nasjonalt og internasjonalt på 

fornybarfeltet. Florø hamn KF vil bidra til å forsterke dette framtidsretta arbeidet.  

 

Våre verdiar 

Trygg, synleg, tett på 

  

Våre mål 

Florø hamn KF sitt arbeide er delt opp i fire områder: 

HMS og medarbeidarskap: Sikkert arbeid, kompetente og engasjerte medarbeidarar.  

Berekraft: Miljø og samfunnsansvar.  

Forretning: Effektiv og lønnsam infrastruktur. 

Forvaltning: Synleg, enkel og tilgjengeleg. 

 

Florø hamn skal særskild jobbe for gjennomføringa av fire av FN sine berekraftsmål: 

Forretning: Effektiv og lønnsam infrastruktur 

Florø hamn KF skal vere ei drivkraft i utviklinga av kystregionen som vekstområde. Florø er eit viktig 

transportknutepunkt for sjø mellom Ålesund og Bergen, og innfallsporten til resten av regionen. 

 

Nye kaier og bakrareal: Florø hamn KF har alltid ein ambisjon om å utvide tal kaimeter med 

tilhøyrande bakareal for å møte etterspurnaden i marknaden. Utbygging av nye kaier er 

kostnadskrevjande og lite inntektsbringande i seg sjølv, det er bakarealet og forretninga rundt som gjer 

at det går rundt økonomisk. Økonomien til hamna gjer at slike utvidingar treng langsiktige 

prioriteringar og nøye planlagde økonomiske investeringar. Det er ein klar forventning frå brukarane 

og politikarane om at Florø hamn KF skal bygge og etablere seg mange ulike stader i kommunen, men 

så lenge vi er brukarfinansiert og forretningsorientert må styret vere trygg på at investeringa skal bere 

seg sjølv før ein set i gang slike prosjekt. Styret er opptatt av å nytte midlane til hamna rett, noko som 

også er regulert via hamne- og farvasslova. Dette betyr at vi må vere tydeleg på kva våre prioriteringar 

er og kva investeringar som er vurdert til å vere økonomisk berekraftige. 

 

 

Foto: Truls Kleiven 

 

Kollektivterminal og nytt kontorbygg på Fugleskjærkaia: Endeleg er den nye kollektivterminalen på 

plass og vi har flytta inn i nye, moderne lokale. Dette prosjektet har tatt ein stor del av 

arbeidskapasiteten i Florø hamn i heile 2022. Terminalen vart overtatt i  juli 2022, og hausten har gått 

med til ferdigstilling, oppfølging av mangellister og reklamasjonssaker. Dette er eit arbeid som vil 

halde fram i 2023. I haust hadde vi ein offisiell opning, og vi inviterte til folkefest på kaia.  

Nye anbodsruter: Som ein forlenga og utvida del av byggeprosjektet på Fugleskjærkaia har det i 2022 

vert parallelt jobba med nye anbodsruter for hurtigbåt. Dette gjeld både rutepakke 1 (Bergensbåten), 

rutepakke 2 (Florøbassenget) og kystvegsekspressen (Florø- Måløy/Selje). Det er Vestland 

fylkeskommune/Skyss som styrer anbodsprosessane, og Florø hamn som kaieigar samarbeider med 

dei for å legge til rette på kaisida. Skyss er ein tydeleg bestillar på kva som skal ligge til rette av 

infrastruktur i land, og dette vert koordinert med byggeprosjektet. For 2023 vil dialogen halde fram 

med anbodsvinnar Norled, og korleis vi best mogleg kan legge til rette på kaia. 

Utviding av næringsareal: Næringsområdet Gunhildvågen/Trolleskjæret har i dag ei brei etablering av 

marin næringsverksemd, hovudsakleg fiskerirelatert, og det er press på det eksisterande tilgjengelege 

arealet. Mykje av aktiviteten krev i tillegg utskiping med containerar. Ein simulatortest utført i 
samarbeid med Kystverket si losteneste syner at den eksisterande offentlege kaia i Gunhildvågen vil 

vere lite eigna til slik bruk ved sør-sørvestlege vindar over 10 m/s. For utskiping av containere frå 

området må ein inkludere Måsholmen som næringsareal. Ved å etablere to djupvasskaier (ei sør-nord,  
ei aust-vest) ved Håskjæra heilt vest for Måsholmen kan ein oppnå god regularitet opp mot 20 m/s. 

Ved å ta i bruk Måsholmen til næring og knytte dette til det eksisterande næringsarealet vil det vere 

rom for at aktørane kan utvikle sin eigen drift og dermed også næringsbyen Florø. Då kan arealet 

nyttast til t.d. fiskeindustri, lager og naudsynt infrastruktur.  

 

Kommunestyret i Kinn kommune vedtok i juni 2022 å omregulere området knytt til Måsholmen med 
nærliggande sjøareal til næringsareal. Florø hamn skal saman med private aktørar jobbe vidare med å 

realisere utvide næringsareal med tilhøyrande godshamn på området, der marknad og finansiering må 

vere på plass for realisering. I dag er området kjøpt av selskapet Måsholmen Utvikling AS, der Florø 
hamn eig 50% av selskapet og Gunhildvågen Holding AS (Ullaland-familien) eig dei resterande 50%. 

Selskapet si hovudmålsetting er å opparbeide eigendomen i sin heilheit, inkludert sjøareal vest og nord 

for eigendomen, samt infrastruktur som er naudsynt for å kunne anvende området til sitt tiltenkte 

formål. Området kan nyttast til etablering av næringsverksemd i form av mellom anna fiskeindustri, 
logistikk, inkludert lager og hamneverksemd, som skal auke den samla verdiskapinga i 

Gunhildvågenområdet. Det ferdig opparbeida området med tilhøyrande infrastruktur skal leigast eller 

seljast til aktørar som nyttar området til dette. Florø hamn skal drifte kaifront, med tilknytt område for 
handtering av gods, som offentleg kai. Hausten 2022 starta vi opp med detaljreguleringsarbeidet. 

Omfanget er stort, så dette vil pågå i store deler av 2023 også. 

Botnastranda kai G har vert langtidsutleigd til Fjord Base AS ut 2022. Bygginga av kai G i 2011 var 
første fase av ein større plan. Fase 2, som er forlenging av kaia austover til totalt 300 m, samt fase 3, 

som er bygging av 150 m kai samt 150 m roro-anlegg, skal realiserast når ein har marknad og 

finansiering til stades. 

Arealplanane til Kinn kommune legg opp til at containertrafikken skal flyttast vekk frå Fugleskjærkaia 

og sentrum. 01.01.2023 overtok Florø hamn KF igjen drifta av kai G på Botnastranda og vi har no eit 
faktisk alternativ til å flytte containertrafikken til. Arbeidet med flyttinga er starta og skal vere fullført 

seinast april 2024. Florø hamn har full fokus på å få etablert godshamn på Måsholmen, men per d.d. er 

det berre Botnastranda kai G som er eit alternativ å flytte containertrafikken til. Det er naturleg at 
partane som vert påverka av flyttinga er tett involvert. Då særskild landsida med kaioperatør og 

vareeigarar, då det er på landsida påverknaden vert størst. 

Både Gunhildvågen og Botnastranda er viktige næringsareal knytt til hamnerelatert verksemd, med 

kvar sine særpreg og styrker, og må sjåast i samanheng. Per no finns det ingen gode løysingar for 

transport på veg mellom Gunhildvågen og Botnastranda - austover forbi sentrum av Florø, og den 
utfordringa kan ikkje Florø hamn KF løyse aleine. Her må ein kartlegge godstrafikken, 

vekstpotensialet og løysingar. Eit døme på dette kan vere ei lokal feederrute i lokalområda som 

erstattar trailerkøyring på smale og rasfarlege vegar. 

Kai D på Fugleskjærkaia: Det vart i 2017 oppdaga korrosjonsskader i konstruksjonen på kai D 

(Hurtigrutekaia) på Fugleskjærkaia, og det vart innført restriksjonar på området med bakgrunn i 

redusert bæreemne. Skadane er omfattande, og det pågår no ei større rehabilitering av kaia utført av 

Visinor i samarbeid med Novaform og Norconsult. Rehabiliteringa er krevjande å gjennomføre med 

full drift på kaia (skipsanløp, vogntogtrafikk og lasting/lossing), og krev tett dialog med entreprenør, 

kaieigar og kaioperatør. Målet er minst mogleg hindring av drifta under rehabilitering. Det er ein 

betydeleg økonomisk kostnad med rehabiliteringa, som ikkje vert dekt inn gjennom auka aktivitet eller 

andre meirinntekter. 

 

Foto: Utklipp frå Firdaposten.no, 18.10.2022 

Botnastranda aust: Etter at kaia vart godkjent som ISPS-kai i 2020, har bruken av kaia tatt seg godt 

opp. I 2021 kjøpte Florø hamn areal aust for kaia, og har no høve til utvide kaia til det tredobbelte. I 

2021 vart det også kjent at Slakteriet planlegg eit større anlegg på nabotomta, og det er god dialog med 

både dei og tomteeigar om potensielle synergiar. Kinn kommune skal oppgradere veg og VA på 

industriarealet aust på Botnastranda, og Florø hamn KF samarbeider med dei for å få lagt ned viktig 

infrastruktur fram til kaia.  

 

Kringleskjæret: Kinn kommune skal bygge ny brannstasjon på Kringleskjæret, og det vil i praksis 

gjere den offentleg kaia der utilgjengeleg. Dette er noko vi har god dialog rundt med Kinn kommune, 

men gjer også at vi vil få redusert kaikapasitet i sentrum.  

Forvaltning: Synleg, enkel og informativ 

 

Florø hamn KF er kommunen sitt hamnefaglege organ for den delen av Kinn kommune som før 

kommunesamanslåinga var Flora kommune, og skal innanfor dette geografiske verkeområdet ta hand 

om dei administrative og forvaltningsmessige oppgåvene som er lagt til kommunen etter hamne- og 

farvasslova, og føresegner gitt i medhald av lova. Florø hamn KF er sekretariat og ansvarleg for den 

operative drifta i Alden hamneområde, som inkluderer sikring av tryggleiken i farvatna i dei fem 

medlemskommunane (Askvoll, Fjaler, Hyllestad, Kinn (farvatnet sør for Bremanger) og Sunnfjord). 

 

Forvaltningsarbeidet til Florø hamn KF inneberer å vere synleg, enkel og tilgjengeleg. 

 

Alden hamneområde: Alden hamneområde har fungert som eit §27 samarbeid i ti år. Både ny 

kommunelov, ny hamne- og farvasslov og ny kommunereform medførte at Alden hamneområde fekk 

ei ny form og innhald i 2020. Samarbeidet starta 01.01.2012, og sju kommunar har vert med heile 

vegen; Askvoll, Fjaler, Flora, Førde, Gaular, Hyllestad og Naustdal kommune. Nye kommunegrenser 

gjer i dag følgjande medlemskommunar i Alden hamneområde: 

- Askvoll 

- Fjaler 

- Hyllestad  

- Kinn (farvatnet sør for Bremanger) 

- Sunnfjord. 

Hamne- og farvasslova set heile tida strenge rammer på kva farvassavgifta kan nyttast til. Den skal i 

sin heilheit nyttast til å trygge sjøområda, og det skal totalt sett resultere i eit nullrekneskap over ein 

tre til fem års periode.  Florø hamn KF tek sakshandsaming etter «Lov om Hamner og Farvatn» for 

kommunane som er med i samarbeidet. Samarbeidet har fungert godt og det har vore to rådsmøte i 

2022. Samarbeidet vert leia av eit råd satt saman av ein representant frå kvar deltakande kommune. 

Styreleiar i Florø hamn KF er valt som leiar for rådet.  

Medlemskommunane i Alden hamneområde har evaluert samarbeidet. Det gir positiv respons på 

løysinga med Alden hamneområde, med ønskje om å halde fram med dette vidare. Det vert difor no 

jobba med å konvertere §27-samarbeidet (etter gammal kommunelov) til eit samarbeid innafor 

organiseringsrammer i noverande kommunelov. For å bistå det arbeidet er advokattenesta til 

Samfunnsbedriftene/Norske Havner engasjert. Hamnerådet har innstilt på at denne organiseringa skal 

vere eit administrativt vertskommunesamarbeid med eit rådgjevande hamneråd. Dette er no til 

handsaming hos dei respektive kommunestyra, der kommunestyra i Askvoll, Sunnfjord og Kinn 

kommune har slutta seg til hamnerådet si tilråding. 

 

Akkumulert resultat for §27-samarbeidet var pr 31.12.2022 kr  -2 001 317. Meirforbruket i 2022 enda 

på kr 1 311 565 og er finansiert ved bruk av bundne driftsfond.  

 

 

Brukarmøter: Det har vore to brukarmøte i Florø hamn KF i 2022.  

 

Utdjuping av innseglinga til Florø og fjerning av Mortingbåen: Florø hamn har deltatt aktivt i arbeidet 

med å legge til rette for gjennomføringa av dette prosjektet, saman med Kinn kommune. Innseglinga 

til Florø skal utdjupast til - 19,3 meter og breidda på leia blir utvida frå 120 til 140 meter. Mortingbåen 

skal utdjupast til -14,3 meter for å auke sikkerheita og framkomma i hovudleia. I tillegg skal tre 

eksisterande navigasjonsinnretningar fjernast. Kystverket planlegg å gjere dette tidleg i første periode 

av NTP 2022-2033, og prosjekta er i utgangspunktet venta å vere under gjennomføring med fysiske 

anlegg i 2023 og 2024. Det pågår no ytterlegare utgreiingar frå Kystverket si side, så dette kan endre 

seg. 

Samarbeid med Kinn kommune: Florø hamn har eit godt samarbeid med Kinn kommune, og vi jobbar 

tett på mange støttefunksjonar som økonomi, lønn, innkjøp, kommuneadvokat, reinhald m.m. Florø 

hamn KF har likevel opplevd perioden med nyoppstarta kommune som krevjande, og det har tatt 

mykje tid og ressursar for å følgje opp leveransen frå støttefunksjonar vi kjøper tenester frå. Vi har 

vert tolmodig då vi veit at større organisasjonsendringar tar tid, men i 2021 vart tydelegare på at 

samarbeidet mellom kommune og KF måtte opp på sakslista igjen. Dette vart følgt opp av 

kommunedirektør; med faste samarbeidsmøte mellom KF og kommuneleiargruppa samt laga ein plan 

for å oppdatere gamle avtaleverk oss i mellom. Reverseringsdrøftinga i Kinn kommune, og kapasitet 

til å følgje opp lokalvalet på dette gjorde at ikkje 2022 vart heilt som forventa. Vi har tatt dialogen opp 

att og ser difor positivt på at dette betrar seg i 2023 etter kvart som meir og meir fell på plass. 

Kommunestyret som eigar og hamnestyret har tydelege forventingar og planar for hamneutvikling 

framover. Florø hamn KF gjennomfører og har planar om store prosjekt som krev tydeleg styring og 

kontroll. Hamnedrift blir meir og meir dreia frå forvaltning til forretning, med eit tydeleg kundefokus. 

For å klare desse oppgåvene må vi vere rett rigga, og tydelege rammevilkår er essensielt. Vi treng 

difor fokus på eit konstruktivt samarbeid, gjensidig forventningsavklaring, kundefokus og 

kontinuerleg forbetring, så vi kan gjere kvarandre gode. 

Berekraft: Miljø og samfunnsansvar 

Florø hamn KF skal vere ein pådrivar for meir miljøvenleg transport, og meir gods på sjø. Florø hamn 

KF skal i tillegg vere ein pådrivar og legge til rette for nye framtidige energiberarar og 

transportløysingar. Florø hamn vil legge til rette for at Florø-regionen blir ein føretrekt stad (å etablere 

seg) for dei som vil utvikle grøn industri og næring. 

 

Fotoet er frå ein workshop i Skipskraft AS februar 2023. Dagleg leiar i Skipskraft, Regine Johansen (SFE) i 

midten av biletet. 

 

Landstraum: Florø hamn KF og Sogn og Fjordane Energi driftar landstraumsanlegga på kaiene våre 

gjennom selskapet Skipskraft AS. I 2022 omsette selskapet for 2,8 mill kr, solgte 1,25 GWh, hadde 

157 påkoplingar, og var bruken var 1,5 gang over budsjettert. Dette tilsvarer årleg straumforbruk til 75 

hus, 910 tonn CO2 ekvivalentar og 0,47 % av Kinn kommune sitt klimarekneskap i 2020. 

ESI: Insentivordninga med miljørabatt på farvassavgifta (ESI) har haldt fram i 2022. Dei mest 

miljøvennlege skipa har fått 40% rabatt på farvassavgifta.  

I samband med utarbeiding av regulativet for 2023 har det i tillegg vert jobba med korleis legge til 

rette for meir miljøvenleg kailigge gjennom vederlaget utan at ein landa på ei god løysing per no. 

Dette arbeidet vil halde fram.  

 

Klimapartner: Florø hamn vart i desember 2022 klimapartner i Klimapartnere Vestland. Dette 

inneberer mellom anna at vi skal starte å føre klimarekneskap. 

 

      

Foto til venstre: Jacob Nødseth 

 

Reint og ryddig hamnebasseng: Det har i 2022 vert jobba for eit reint og ryddig hamnebasseng, 

gjennom ryddeaksjonar og samarbeid med andre aktørar for å plukke opp boss på havbotnen. 

 

Avfallshandtering: I 2022 fekk vi ny avfallsplan, og det ligg no til rette for betre sortering av alt avfall. 

I samband med bygging av ny kollektivterminal har vi hatt ein total oppgang på avfallshandteringa 

vår, og både reisande, farty til kai og dei som jobbar på hamnehuset kan no sortere i større grad enn 

før.  

HMS og medarbeidarar: Sikkert arbeid, kompetente og engasjerte medarbeidarar 

Dei tilsette i Florø hamn KF skal ha ein trygg arbeidsplass og alltid komme heim frå jobb med minst 

like god helse som når dei kjem på jobb. Brukarane av hamna skal oppleve Florø hamn som ei trygg, 

serviceorientert og sikker hamn der det er lagt rette for sikre og effektive arbeidsoperasjonar utan 

skade på personell, miljø og utstyr. HMS skal prioriterast på linje med forvaltning, forretning og 

berekraft, og der desse kjem i konflikt stillar HMS alltid først. Florø hamn KF skal vere ein attraktiv 

arbeidsplass der dei tilsette trivst i sin arbeidskvardag. 

 

Arbeidsmiljø og etikk: Det har i 2022 vert jobba vidare med å systematisere og følgje opp HMS-

arbeidet vårt, og Bedriftshelse1 har følgt opp gjennomførte risikovurderingar med tiltak knytt til det 

fysiske arbeidet i felt. Det har i tillegg vert gjennomført førstehjelp skurs i 2022. Florø hamn KF 

følgjer Kinn kommune sine prosedyrar og retningslinjer, og dette inkluderer etisk standard for 

medarbeidarar. Dette vert følgt opp med gjennomgang på HMS-møter og månadsmøter 

(avdelingsmøter).  

Vi har også dei siste åra jobba særskild med forretningsetikk, med verifikasjon og ekstern 

kunnskapsinnhenting for å sikre at vi følgjer lovar og reglar. Til dømes har vi i byggeprosjektet på 

kollektivterminalen jamleg verifisert utarbeiding og oppfølging av anbodet med juridisk 

anbodskompetanse (Wahl-Larsen) i tillegg til intern kompetanse. Deloitte har vert engasjert for å 

utgreie regelverk og handlingsrom rundt organisering av landstraumsprosjektet vårt, godshamn på 

Måsholmen og kollektivterminalen på Fugleskjærkaia. I tillegg har openheit og innsyn vert jamleg 

drøfta på styremøta, mtp på kva som vert lagt ut postlister m.m. Alt dette i tråd med KS sine 

retningslinjer for kommunale selskap. 

 

Personale: Det var ved utgangen av 2022 totalt 6 tilsette i Florø hamn KF. Bente Karin Larsen vart i 

november tilsett i ei ny stilling som administrasjonsansvarleg, og bemanninga vart då utvida frå fem til 

seks faste tilsette. Det er i tillegg tilsett fire ringevikarar knytt til hamnebåten «Ytterøyane», som også 

har bidratt som sommarvikarar. Florø hamn KF har i dag desse faste stillingane:  

- Hamnesjef 

- Driftsleiar 

- Marknads- og økonomiansvarleg 

- Administrasjonsansvarleg 

- Senior hamneinspektør 

- Hamneinspektør/kontormedarbeidar. 

 

 

 Sjukmeldingar og fråvær i Florø hamn KF i 2022: 147 dagar, som tilsvarar 12 % sjukefråvær fordelt 

på til saman sju personar (5,4 stillingar). Det høge sjukefråveret er knytt til langtidssjukemelding – 

ikkje arbeidsrelatert, og dette vert fulgt opp ihht. IA-avtalen.  

 

Mangfald og likestilling: Ved årsslutt var 3 av 6 tilsette kvinner, noko som utgjer 50% kvinner og 50% 

menn blant dei fast tilsette. Dagleg leiar er kvinne. På nasjonalt nivå er det 12% kvinnelege 

hamneleiarar (kjelde Norske Havner, 2019). Blant dei faste styremedlemmane er det ingen kvinner, 

men om ein tek med varamedlemmane er kvinneandelen 50% og 50% menn.  



 
 

17 
 

Florø hamn har dei siste åra jobba meir aktivt med fokus og tilrettelegging for mangfald (og å unngå 

diskriminering). Vi har no kontorlokale med universell utforming, og garderobefasilitetar for begge 

kjønn. I førre stillingsutlysing vart det presisert at vi er opptatt av mangfald og vi oppfordra 

kvalifiserte søkarar til å søka uavhengig av alder, kjønn, og nasjonal eller etnisk bakgrunn. Vi har 

tilsette i alle livsfaser, og jobbar for ein best mogleg jobb-/fritidbalanse med fleksibilitet som til dømes 

at ein kan delta på samlingar i barnehage/skule på dagtid eller å jobbe meir fleksibelt med større bruk 

av heimekontor. Dagleg leiar har deltatt på Samfunnsbedriftene/Norske Havner sitt 

opplæringsprogram «Kvinner i Samfunnsbedriftene» for å få fleire kvinner til å aktivt ta på seg 

leiarposisjonar og styreverv i samfunnsbedrifter og kommunal sektor, og har fronta programmet utad 

ved fleire høve i etterkant.  

 

Utklipp frå samfunnsbedriftene.no, mars 2023 

 

 

Nettverk og reiseaktivitet: Florø hamn KF har i 2022 deltatt på ein rekke messer, nettverkssamlingar, 

leverandørdagar og andre relevante treffpunkt. Dette inkluderer Nor-Fishing, ONS 2022, studietur til 

Brussel med fokus på framtidige energikrav- og løysingar, og mykje anna. Styret var på studietur til 

Moss Havn KF og Borg Havn IKS for å lære meir om godsoverføring, berekraftsløysingar og sirkulær 

økonomi.  

Hamnesjefen har i 2022 vert fast medlem til styret i Norske Havner, og frå januar 2023 vert valt til 

nestleiar i styret. 

 

Foto: Norske Havner. Besøk hos ESA. 

 

 

Styret på besøk hos Moss Havn, der vi mellom anna fekk sjå dei nye autonome skipa til Asko. 

 

HMS-avvik 2022: Det har ikkje vert registrert HMS-avvik i 2022.  

Hamneaktivitet. 

 

Antall anløp i Alden hamneområde 2022 (2021):       6 697 (5 197) 

Antall kaibesøk i Alden hamneområde 2022 (2021):     21 812 (16 077)* 

 

*Lokale rutebåter er frå 2022 inkludert i statistikken for Askvoll kommune, før det var dei ikkje 

inkludert. 

 

Kaibesøk på Florø hamn KF sine kaier i 2022 (2021 i parentes): 

Fugleskjærkaia hamneterminal u/lokale rutebåtar:     2 873  kaibesøk (2 611) 

Gunhildvågen hamneterminal:             355  kaibesøk (284) 

Gjestebrygga        1 657  gjestedøgn (2 199) 

Flytebrygge ved Amfi:             401  kaibesøk (338) 

Flytebrygge ved gamle fisketorget:        137 kaibesøk (122) 

Kringleskjæret offentleg kai:            10   kaibesøk (31) 

Botnastranda aust:             59  kaibesøk (33) 

Amtskaia/Torgkaia (inkl. ambulansebåt):         588 kaibesøk (268) 

Fiskerikaia i Hesteneset:             63  kaibesøk (52) 

Totalt:           4 486 kaibesøk (3 739) 

Kaibesøk på private kaier i Kinn kommune, sør for Bremanger,  2022 (2021 i parentes): 

Fjord Base:        1 618 kaibesøk (1 871) 

Ewos:            736 kaibesøk (828) 

Global Fish:           293 kaibesøk (202) 

Ullaland kai i Gunhildvågen:              1 kaibesøk (1) 

Westcon Yards Florø:          234 kaibesøk (211) 

Felleskjøpet:            17  kaibesøk (15) 

Vartdal Gjenvinning :          56  kaibesøk (32) 

Slakteriet AS:           440  kaibesøk (372) 

Norwegian Sandstone Export AS, Seljestokken:          196 kaibesøk (233) 

Tømmerkaia i Eikefjord:                8  kaibesøk (20) 

Hesteneset - slepebåt         249  kaibesøk (232) 

Nesjane             55 kaibesøk 

Andre kaier i Kinn kommune, sør for Bremanger:    1 216 kaibesøk (1 186) 

Totalt:         5 119 kaibesøk (5 203) 

Antall kaibesøk pr kommune i Alden hamneområde 2022 (2021 i parentes): 

Kinn kommune, sør for Bremanger, u/lokale rutebåtar      10 579 kaibesøk (8 945) 

Sunnfjord kommune          236 kaibesøk (253) 

Askvoll kommune           4 829 kaibesøk (1 227)* 

Fjaler kommune          614 kaibesøk (524) 

Hyllestad kommune         5 554 kaibesøk (5 072)* 

Totalt:                  21 812 kaibesøk (16 077)*  

 

*Inkluderer alle kaibesøk av lokal rutebåt. For Askvoll kommune er dette nytt frå 2022. 

 

Passasjerar Fugleskjærkaia aust 2022 (2021):     171 697 stk (163 648) 

Passasjerar kystruta 2022 (2021):             1 807 stk (1 332) 

Køyretøy Fugleskjærkaia 2022 (2021):      12 302 stk  (11 972) 

I tillegg til den faste passasjertrafikken på Fugleskjærkaia har Florø anløp av ca 4 containerfarty kvar 

veke. Fugleskjærkaia vert også nytta som ventekai, ved at ein no kan tilby landstraum på 

Fugleskjærkaia.  Kai G på Botnastranda har vore utleigd i heile 2022, og bidreg til leigeinntektene i 

Florø hamn KF. Botnastranda aust er mindre brukt enn dei andre kaiene, mogleg grunna at kaia kjem i 

satelittskygge. Florø hamn kan verte flinkare til å marknadsføre denne kaia som opplagskai. 

Fiskerikaia på Hesteneset er blitt hyppigare brukt etter kvart som infrastrukturen fell på plass, med 

Fiskebas som det fartyet som nytter kaia mest. Flytekaia ved Amfi er populær for mindre fiskefartøy 

og mellomstore brønnbåtar til bruk ved proviantering m.m. Den offentlege kaia i Gunhildvågen er 

hyppig brukt, både som ventekai til Ewos og Global Fish, og til omlasting m.m. Ved sentrumskaiene 

ligg det farty som både har fritak frå kaivederlag og stor rabatt (redningsskøyta, veteranfarty). Desse 

vert rekna med i statistikken, men gir lite inntekter.    

Florø gjestebrygge hadde 1657 gjestedøgn og bubilparkeringa hadde 23 gjestedøgn som brukte 

servicehuset. Til samanlikning hadde vi i 2021, 2199 gjestedøgn, og i 2020, 2058 gjestedøgn. Det er 

solgt 1 klippekort, 61 mnd. med vinterleie, og 4 mnd. sommerleie. Total leieinntekt på gjestehamna i 

2022 var kr 587 301 mot kr 708 425 i 2021.  

I sesongen 2022 var det opna opp att etter Covid-19, og mange valte å feriere i utlandet igjen. 

Samtidig var sommaren 2022 regnfull og ein del turistar la ferien til andre stader enn Florø. Dette var 

spesielt merkbart på bubilturistane, som var helt fråverande. Det var færre motorbåtar sommaren 2022. 

I juli var det god dekning med turistar i Gjestebrygga, både norske og de utanlandske var tilbake. 

Florø Parkering har hatt ansvaret for vertskapet ved gjestebrygga, og har delt ut informasjon, kart og 

gåvebrev på nysteikte rundstykke i sesongen. Florø hamn har ansvaret for vedlikehald og alt tilsyn 

utover vertskapsfunksjonen. I servicehuset det har mellom anna vert tilbod om gratis bøker, og alle 

servicetilboda har vert inkludert i billetten.  

Florø Parkering melder om at turistane var veldig fornøgde med Florø Gjestebrygge og Florø by, og 

turistane melder at det er stor forskjell på veldrivne hamner som Florø Gjestebrygge og hamner utan 

vertskap og kontroll. Det vart montert internettilkobling/WIFI ved Florø gjestebrygge til 

sommarsesongen 2022, samt investert i ei ny vaskemaskin og to nye tørketromlar til sesongen 2023. 

Da «rullerte» klesvasken betre for gjestene. 

Gods i tonn 2018 – 2022, Florø  

 

*Statistikk er henta frå SSB – 08923: Havnestatistikk. Gods, etter havn, statistikkvariabel og kvartal. 

Anløp Alden hamneområde 2018 – 2022 

 

 

*Statistikken er ikkje henta frå SSB. Intern statistikk som avviker noko frå SSB sine statistikkar, dette skyldast blant anna at mange mindre 

kystfartøy ikkje nyttar SafeSeaNet. 

Passasjerar over Florø hamn 2018 – 2022  

 

*Statistikk er ikkje henta frå SSB.  

Intern statistikk som omfattar all maritim rutetrafikk på Fugleskjærkaia utanom Hurtigruta. 

Økonomiske resultat 2022 

 

Florø hamn KF (utan Alden hamneområde) 

Omsetning i Florø hamn KF i 2022 (2021):    Kr 20 840 406 (kr 17 470 666).  

Positivt netto driftsresultat i 2022 (2021):   Kr 927 906 (kr 4 577 565).   

Eigenkapital ved utgangen av 2022:      Kr 156 659 659. 

Langsiktig renteberande gjeld:     Kr 127 654 082.  

 

Alden hamneområde 

Omsetning i Alden hamneområde 2022:      Kr  2 582 532 

Netto driftsresultat 2022:                              Kr -1 381 182 

Akkumulert resultat for §27 samarbeidet pr. 31.12.2022     Kr -2 001 317 

Driftsresultatet kan berre nyttast til å finansiere prosjekt knytt til tryggleik i hamneområdet.  

 

"Grønare hamn" er eit miljøprosjekt som er vedtatt av kommunestyret i alle kommunane som deltek i 

§27 samarbeidet. Prosjektet gir inntil 40% rabatt på farvassavgifta på fartøy som har ein høg ESI-score 

(eit internasjonalt system som definerer kor miljøvennleg eit fartøy er) i 2022.  

God økonomistyring er essensielt for gjennomføring av planane til hamna. Det skal til ein kvar tid 

ligge føre analyser på drifta av hamna mtp forretning og samfunnsoppgåver. Dette inkluderer del av 

drifta som skapar overskot, del av drifta som driftast etter rein sjølvkost og del av drifta som vert 

subsidiert av andre aktivitetar (sponsing av kaiplass og liknande). Hovudaktiviteten skal ligge i drift 

som skapar overskot.   

Florø hamn får ikkje tilført midlar til drifta, og er avhengig av overskot for å setje av midlar til 

investeringar for å utvikle hamneinfrastrukturen. Primærinntektene til Florø hamn kjem frå 

hamnebrukarar, og Florø hamn har eit klart ansvar for at dette kjem brukarane til nytte gjennom ein 

best mogleg teneste til rett pris. Desse inntektene er likevel ikkje nok til å gje tilstrekkeleg finansiell 

styrke til naudsynte investeringar, og ein vil vere avhengig av samarbeid med andre aktørar og 

offentlege støtteordningar for å løfte dei større prosjekta. Florø hamn har behov for betre tilgang til 

økonomistyringssystem, og betre avklart ansvarsdeling med den kommunale organisasjonen på dette 

området. 

Styret vurderer økonomien i Florø hamn KF til å være sunn ved utgangen av 2022, og forventningane 

for 2023 er at denne situasjonen vil halde ved også dette året. Styret er likevel framleis uroa over 

tilstanden på kai D, Fugleskjærkaia, og dei økonomiske konsekvensane denne rehabiliteringa. Flytting 

og utvikling av framtidig godshamn, vil også krevje betydelege investeringar som vil utgjere ei 

utfordring for hamna si emne til naudsynt eigenfinansiering.  

Styret ventar at Florø hamn KF vil få negativt driftsresultat i 2023, grunna bortfall av leigeinntekter 

knytt til kai G som det vil ta ein del tid å erstatte med nye inntekter. Vidare ligg det konkrete 

investeringsbehov både i 2023 og dei næraste åra som hamneverksemda må finansiere med både 

eigenkapital og lånekapital (ref økonomiplanen for 2023 - 2026 og gjeldande Hamneplan). 

Basert på dette, er det Styret i Florø hamn KF si vurdering at det ikkje er forsvarleg å avstå 

utbytte/bidrag, basert på 2022-tala, til Kinn kommune som eigar. 

Styret 

Styret har i 2022 bestått av følgjande personar: 

Medlemmar      Varamedlem 

Styreleiar:             Vidar Grønnevik - Anett Berg 

Nestleiar:              Petter Refsnes  - Solveig Willis 

Medlemmar:         Jacob Nødseth  - Karoline Korneliussen Skår 

                            Geir Henning Seljeseth - Marianne Kvamme 

   T.o.m. feb 2022: 

   Kjell Hafstad   - Tore Hovden 

   F.o.m. mars 2022  

                             Tore Hovden  - Henriette Hatling  

 

Styret i Florø hamn KF er valt for to år av kommunestyret i Kinn kommune frå 01.01.2020. Nytt 

hamnestyre for perioden 2022-2023 vart valt av kommunestyret 15.03.2022. Kjell Hafstad har vert 

sjukemeldt frå juni 2021 til han døde i februar 2022. Tore Hovden vart valt som fast tilsettrepresentant 

etter Kjell Hafstad, med Henriette Hatling som vara. 

I 2022 har det vore totalt 10 styremøte. I tillegg har det vert eit styrekurs samt ei studiereise til Moss 

Hamn KF og Borg Havn IKS.  

Florø, 20.03.2022 

 

 

 

                                                                   

Vidar Grønnevik                     Petter Refsnes                    Geir Henning Seljeseth         

Styreleiar                                 Nestleiar                             Styrerepresentant 

 

 

 

 

Jacob Nødseth                        Tore Hovden                          Linda Mortensen Midtbø 

Styrerepresentant                   Styrerepresentant                    Hamnesjef / dagleg leiar           

         


